
VENDIM
Nr.292, daté 16.09.2013

“Pér
hapjen e procedurés sé hetimit paraprak né tregun e importit, prodhimit dhe
shitjes me shumicé té karburanteve pér kufizime té mundshme té

konkurrencés”

Komisioni i Konkurrencés, me pjesémarrjen e:

* Lindita MILO (LATI) Kryetare
* Rezana KONOMI Zv/Kryetare
* Servete GRUDA Anétare
 Kogo BROKA Anétare
* lva ZAJMI Anétare

Né mbledhjen e tij t&é datés 16.09.2013, trajtoi ¢céshtjen me:

Objekt: Shqgyrtimin e kérkesés sé Sekretariatit pér hapjen e procedurés sé
hetimit paraprak né tregun e importit, prodhimit dhe shities me
shumice te karburanteve pér kufizime té mundshme té
konkurrencés si pasojé e sjelljes sé njé/disa ndérmarrjeve”.

Baza ligjore: Nenet 24, shkronja d), neni 26 dhe neni 42, pika 1, té& Ligjit nr.
9121, daté 28.07.2003 “Pé&r mbrojtjen e konkurrencés”.

Komisioni i Konkurrencés pas shqyrtimit té

Relacionit té Sekretarit té Pérgjithshém mbi monitorimin né tregun e
karburanteve.



VEREN SE:

Sekretariati i Autoritetit t¢ Konkurrencés, né zbatim té nenit 28 té Ligjit 28.07.2003
“Pér mbrojtjen e konkurrencés”, i ndryshuar, ka realizuar nj¢ monitorim né tregun e
karburanteve.

Qéllimi i monitorimit né tregun e karburanteve ka gené evidentimi i ndryshimeve né
strukturén e tregut té karburanteve, diezel 10 ppm dhe benziné, ecuria e gmimeve né
treg pér té paré nése ka shenja té kufizimit t& konkurrencés si pasojé e mundésisé sé
koordinimit té sjellies né treg dhe/ose abuzimit me pozitén dominuese(né rast té
ekzistencés) té njé ose disa(dominancé kolektive) ndérmarrjeve aktive né tregun
pérkatés.

Nga té dhénat e administruara si dhe nga analiza e realizuar u konstatua se tregu i
importit te naftés 10 ppm dhe benzinés paragitet me ndryshime te theksuara
strukturore ku ndérmarrjet kane ndryshuar ndjeshém pjesét e tregut gjaté viteve 2010-
gusht 2013. Né treg kemi ndérrmarje qé kané dalé nga tregu i importit duke operuar
vetém né tregun e pakicés, sikurse kemi hyrje té reja né treg.

Nga vlerésimi i indeksit té pérgéndrimit né tregun e importit té diezelit, vihet re se gjaté
8 mujorit 2013 tregu paragitet shume i pérgéndruar, por me njé ulje té pjesés sé tregut
gé zéné tre(CR3) dhe pesé(CR5) ndérmarrjet mé té médha né treg.

Treguesit e pérgéndrimit né tregun e importit té benzinés paragiten né nivelin mé té
larté té njé tregu mesatarisht te pérgéndruar (800-1800) me njé rritje krahasuar me
vitet e kaluara. Gjithashtu rritje paragesin edhe treguesit e pérgendrimit pér tre dhe
pesé konkurrentét kryesoré, e cila éshté si pasoje e rritjes sé pjesés sé tregut té tre
ndérmarrjeve mé té médha né treg.

Cmimi i importit té€ dieselit dhe benzinés ka patur vlerén mé té ulét gjaté muajit maj
2013 me trend rrités pér muajt né vazhdim, por kéto ulje nuk jané reflektuar né
¢mimet né tregun e pakicés.

Nga analiza e té dhénave mbi volumin dhe ¢mimin e shitles me shumicé té
karburantéve pér vitin 2012, u vu re se nga analiza e ¢mimit té shitjes ne stacionet me
logon e tyre, keto ¢mime kané patur ulje dhe ngritje, por trendi i ndryshimit t& ¢cmimeve
pér tre ndérmarrje kryesore éshté i njéjté. Kjo verehet vecanerisht pas muajit maj
2012, ¢’ka mund té ngrejé dyshimin pér njé marréveshje né vendosjen e ¢mimit.
Ndérmarrjet e integruara té pakicés pasqgyrojné politikat e ndérmarrjeve importuese né
pércaktimin e ¢cmimit té shitjes sé karburanteve nén logot e tyre.



PER KETO ARSYE:

Komisioni i Konkurrencés, né zbatim té nenit 4, nenit 9, nenit 24, shkronja d, si dhe
nenit 42, pika 1, té Ligjit nr .9121, daté 28.7.2003 “Pé&r mbrojtjen e konkurrencés”, i
ndryshuar, me propozim té Sekretariatit,

VENDOSI:

Hapjen e procedurés sé hetimit paraprak né tregun e importit, prodhimit dhe
shities me shumice té karburanteve pér té paré nése ka ose jo, shenja té
kufizimit t& konkurrencés si pasojé e sjelljes sé ndérmarrjeve né treg.

I. Periudha e hetimit do té jeté nga janar 2010 deri né gusht 2013.
II. Ngarkohet Sekretari i Pérgjithshém pér ndjekjen e procedurave hetimore té

parashikuara né Ligj dhe aktet nénligjore pérkatése, si dhe pérgatitjen e raportit
té hetimit paraprak jo mé voné se 3 muaj nga dalja e kétij vendimi.

Ky vendim hyn né fugi menjéhereé.

